JUDICIAL SYSTEM MONITORING PROGRAMME
PROGRAMA MONITORIZASAUN BA SISTEMA JUDISIARIU

Paraser:
Orsamentu Retifikativu 2022: Impaktu Politiku, Sosial no Ekonémika

Hato’o ba
Plenaria Parlamentu Nasional

Introdusaun

JSMP nu’udar organizasaun naun governamental ne’ebé desde 2010 halo observasaun reguldr
ba iha Parlamentu Nasiondl ho objetivu atu bele kontribui ba promove funsinamentu no
efetividade serbisu Parlamentu Nasional nian iha halo lei, fiskalizasaun no foti desizaun politika.

Nune’e, JSMP mai ho paraser ida ne’e atu nafatin kontinua fé nia hanoin ka kontribuisaun
relasiona ho Proposta Lei N(.38/V (4°) Alterasaun Dahuluk ba Lei N(.1/2022 Orsamentu Jeral
Estadu (OJE) 2022 hodi inklui Orsamentu Retifikativu ho montante total billiaun
US$1.129.857.250.

Proposta Orsamentu Retifikativu ne'e ho nia objetivu mak atu halo reforsu finanseiru ba iha
Dotasaun ba Governu Tomak no kria Programa Foun hanaran Medidas Orsamentu
Komplementar.

Iha proposta Orsamentu Retifikativu ne’e sei halo aumenta ne’ebé boot ba despeza orsamentu
estadu nian ba tinan 2022 ne’ebé atual billiaun USS $1,967,807,582.00 sei sa’e ba billiaun
USS$3.234.522.481.00. Orsamentu ne’e primeravez sa’e iha istdria Timor-Leste durante ukun-an.
Orsamentu Retifikativu ne’e uza hodi implementa programa 13.

Empregu ba mellér Estudante Universitaria 0.437
Harii Sekretariadu ba Traballadér no Timoroan iha Rai Li'ur 0.5
Subsidiu akomodasaun ba PNTL &F-FDTL 1.9
Internet Gratuita ba Eskola sira 1.1
Programa Eskola iha Uma 2.1
Harii Sede Arte Marsial no Ritual 25
Pagamentu ba diferensa remunerasaun PNTL 5.1
Revitaliza kafé no subsidiu ba Kafé Lakuten 6.4
Programa "Mao de Obra" ba Postu Administrativu 7.2

Bolsu Estudu ba Mellor Alunu Ensinu Baziku no Sekundariu 7.5

Uma Kbiit Laek Plus 25
Pagamentu Desimu Terseiu $200 ba uma kain 70

Fundu ba Veteranu 1000

Limitasaun Tempu no Kapasidade Ezekusaun

Tuir JSMP nia observasaun, kestaun prinsipal ne’ebé presiza koloka, analiza no fundamenta
hodi bele foti desizaun atu aprova Orsamentu Retifikativu ne’e la’ds ketaun nia montante
ne’ebé aas maibé kestaun tempu ne’ebé limitadu, kapasidade Governu hodi ezekuta orsamentu
ne’e.

Agora ne’e atu besik tama ona ba meadu fulan Maiu no hela fulan rua resin tama ona ba meadu
tinan 2022 nian. Tuir informasaun atualizada husi Portal Transparénsia Timor-Leste nian iha 9
Maiu 2022, porsentajen ezekusaun orsamentu 2022 nian foin mak 27.8% (despeza/gasta).
Porsentajen ida ne’e, rasionalmente bele halo estimasaun no sukat kona-ba kapasidade
Governu nian hodi ezekuta orsamentu ne’e ho di’ak, responsavel no prudente ba interese
Estadu no povu nian, mezmuke fundu veternu billiaun ida ne’e halo tranferénsia de’it.

Orsamentu no Programa Realistiku, Nesesariu, Prioritariu no Seguru

Tuir JSMP nian hanoin, orsamentu estadu tenke aloka ba hala’o programa sira ne’ebé realistiku,
nesesariu, prioritariu no seguru hodi bele f6 solusaun ba problema sira povu no nasaun nian,
lori dezenvolvimentu ne’ebé sustentavel no ben-estar ka moris di’ak ba ema hotu.

Programa ne’ebé nesesdriu no prioritaria mak programa sira ne’ebé esensidl ka fundamental
relasiona ho setdér fukrdl sira hanesan edukasaun, saude, agrikultura, ekonomia no
infraestrutura. Bainhira atu koloka orsamentu ba setdr sira ne’e mds presiza identifika ho di’ak
ba nesesidade sira hodi koloka ida ne’ebé mak pripriedade atu bele hala’o uluk.

Ilha setdr edukasaun programa priorietdria mak fasilidade baziku sira ne’ebé apoiu prosesu
ensinu no apredizajen hanesan edifisiu, kadeira, meja, livru, material desportivu, komputadér,
nsst., 1a’ds internet. Oinsa alunu sira bele benefisia asesu ba internet, se fasilidade baziku sira
ne’e la iha. Alende ne’e, programa eskola iha uma ne’e realistiku no iha relevansia ka lae? Agora
alunu no estudante sira hotu ba partisipa direta atividade ensinu no aprendisajen iha eskola,
tanba sa mak tenke aloka fali osan ba programa ida hanesan ne’e?

Deznvolvimentu |ha setér infraestrutura desde Timor-Leste restaura nia ukun-rasik an to’o
agora (tinan 20 ona) sei hakdasak hela. Estrada sira iha bairu sira hahu husi munisipiu to’o suku
sira estremamente aat ne’ebé labele fasilita ho di’ak povu nia movimentu no atividade tantu
sosial tantu ekonédmiku. Kuaze iha Timor-Leste laran tomak komunidade barak mak la asesu ba
bee moos tanba la iha konstrusaun, kanalizasaun no kontrolu ne’ebé di’ak ba bee moos. Iha
komunidade suku balun mak seidauk asesu ba lifia eletrisidade. Kestaun sira hanesan ne’e mak
sei sai hanesan kestaun sira ne’ebé nesesariu no urjente atu bele fé solusaun.

Ilha setdr agrikultura, iha area pontensial barak ne’ebé la iha irigasaun no karik iha mods la
funsiona hodi fasilita agrikultdr sira halo produsaun. Alende, iha setér ka area produtivu sira
seluk iha setér agrikultura nian ne’ebé Governu bele investe iha ne’ebd hanesan peska,
pekuaria, kria kooperativa, industria lokal, nsst. hodi bele sai fonte rendimentu nasaun nian
ne’ebé bele substitui mina ho gas iha futuru. Nune’e, bele hasa’e produsaun iha rai laran,



aumenta fornesimentu produtu nesesidade bazika iha merkadu no hasa’e ekonomia povu nian
iha partikular no ekonomia nasaun nian iha jeral.

Haree ba realidade no nesesidade sira ne’ebé deskreve iha leten, tanba sa mak estabelese
fundu ba veteranu no harii sede arte masial no ritual ne’e sai fali programa priopritaria no
urjente ba Governu atu bele aloka orsamentu ne’ebé ho montante boot? Halo programa no
desizaun politika sira hanesan ne’e prudente no seguru ba moris no sustentabilidade povu
tomak no nasaun agora no ba futuru ka lae? Orsamentu Estadu labele gasta de’it maibé tenke
investe mds ba drea no programa sira ne’ebé bele lori returnu ne’ebé konkretu ba povu no
nasaun, nune’e, bele benefisia ema hotu, la’és grupu ida rua.

Programa sira harii sekretariadu ba traballadér no ema timoroan sira iha rai li’'ur ne’e nesesariu
ka lae? Bainhira harii ida ne’e, Embaixada no Konsuladu sira Timor-Leste nian iha rai li’iur
ne’ebé Estadu gasta osan boot ne’e halo fali saida? Programa ida ne’e s aumenta tan de’it
gastu Estadu nian ba serbisu ne’ebé tuir loloos knaar Embaxada no Konsuldadu nian.

Programa ida subsidiu $200 ba uma kain ne’e, iha parte ida hodi hatan ba situasaun no
nesesidade urjente ne’e di'ak, maibé bainhira haree ba tempu naruk, programa sira ne’e kria
mentalidade dependénsia povu nian ba Estadu. Nune’e, povu sei la organiza an hodi halo
serbisu no produs, maibé sei depende de’it ba politika fahe de’it osan ne’ebé Governu halo.
Impaktu mak atividade agrikula barak mak sei mate, ema barak sei la halo toos no natar, la
haki’a balada, la ba kaer ikan, nsst. Ekonomia mds sei mate, no situasaun ne’e sei aat liu tanba
bainhira mina no gas hotu ka maran.

Programa bolsu estudu ba mellér alunu ensinu baziku no sekunddria ne’e di’ak, maibé atu
seguru no sustentdvel ba futuru, di’ak atu Governu harii eskola exelénsia ho fasilidade apoiu
ne’ebé prépriu no adekuadu hodi bele permite alunu sira nia dezenvolvimentu intelektual,
fizika no psikoldjika. Nune’e, presiza iha programa no planu orsamentu ne’ebé di'ak no
adekuadu.

Bazeia ba razaun fundamentada sira iha leten, JSMP rekomenda atu lalika aprova OIJE
Retifikativu ne’e atu Governu bele fokus de’it ba ezekusaun OJE 2022 nian ne’ebé oras ne’e la’o
hela no programa sira ne’ebé nesesariu no priorietdria bele enkaixa fali iha OJE 2023 nian.

Atu hetan informasaun liutan favér kontaktu:
Ana Paula Margal

Diretéra Ezekutiva JSSMP

Diresaun e-mail: ana@jsmp.tl

Website: http://ijsmp.tl

